
BERTSOETAN

ARTE ZAR BATEN GORABERAK

Árbol onetzaz goatuko naiz
bizirik nagon artian,
Beriyo Azpin dagon artiaz
Donostiyako partian;
onek babesa billatzen zuben
baserritarren artian,
pake santua ostu ziyoten
etxetxo batzun tartian,
arrezkeroztik negar-malkuak
ikusten dira artian.

II
Lapur andiyak etorri ziran
emanaz fuerte ordena,
txikiziyua burututzeko
biar zuten ordu laurdena;
arboladiak bota zituzten
baserri inguru dena,
ipurditikan moztuta ere
bi anai artiarena,
dirugatikan ¡xerri alenak!
ondatu ziguten dena.

III
A ze pitxia zuten aurrian
etzitzayoten kontura,
Betiko Aitak egindakua
artista andiyen modura;
ondare gisa autatu dute
urte askoko moldura,
ajolagabe ezkaitez izan
gure Ingurun kontura,
biyotz-biyotzez maita ditzagun
Luna eta Ama Natura,

Joxe Inaxio Salaberria

ORDUAN ERRIA BETIKO GALDU DA
Ona erren Sizilia'ko olerkaria dan Ignazio Butitta'ren olerki gogoangarri bat:

KATEZ LOTU EGIZUE
ERRIA,
BILLUZTU EGIZUE;
AGOA ITXI EGIOZUE,
BAIÑA ERRIA ORAINDIÑO BIZI DA.
LAN-BAGE ITZI EGIZUE,
KENDU LATERRI -ARTERAKO AGIRIA,
KENDU JATEKO ORDUAN MAIA,

KENDU LO EGITEKO DAUAN OGEA,
BAIÑA ORAINDIÑO ABERATSA DA.
ERRIA
TXIRO ETA MORROI BIURTZEN DA
GURASOAKANDIK ETORPIDEZ
ARTU DAUAN IZKUNTZA
OSTUTEN DAUTSOENEAN.
ORDUAN BETIKO GALDU DA.

ERAIL

Nun zagoz estaldurik,
iturrien sormena...
bizitzaren garra...?
Nun da jakituria,
oroz goitik dagona,
Jaungoiko Bakarra...?

Zure itz indartsua
jabetasun osoaz
otska ibili zan;
lurraren jabea naz,
beste jaunik ez dago,
gizonen bizitzan.

Baiña zentzun bageak
egirik ez dau gura
gizonen artean;
arrokeriz jaiki da
zure aurka aupaka
dongakeriean.

Bizia geuria da...
arrokerizko itza
gizonen miñetan;
ausardikeri baltza
lotsa galduak dabiltz,
indarkerietan.

Eskubideen eskean,
zarata ta orroa,
au dok mallu otsa;
ez zana ta dan orri,
nork emon ete eutson
nortasun jabetza...?

"Ez dozu iñor ilgo",
gizon gain otska dago
berezko indarrez,
leoiak ilko dira,
itzari erantzunez,
-parka- deadarrez.

